
〈司繕寫。寫竟付灌頂校勘勘訖入宫受持。右庶子張衡宣令。引灌頂入辭面奏。仁壽二年八月十八日。令㫖云弟子重先師法門故相勞苦。師亦須〉

〈爲法勿以爲辭。今遣大都督叚智興送師還寺爲和南大衆好依先師法用行道勿損風望也好去并有布施　飛龍綾法衣三百二十領　猫牛〉

〈酥兩瓶　光明鹽一斛　右庶子張衡宣今别賜灌頂物　金縷成彌勒像　并夾侍菩薩　聖僧周匝五十三佛　織成經檀七張　織成經袋〉

〈二口　熏陸香一百斤　酥合和香一斤　又今書一函　與衆又遣揚州司功叅軍蔡恪到爲智者設千僧齋仁壽四年皇太子登極衆遣賀啓〉

〈七十七天台寺沙門智越一衆啓竊聞金輪紺寳弈世相傳重離少陽。時垂御辨伏惟皇帝菩薩。聖業平成纂臨洪祚四海萬邦道俗稱幸越等不〉

〈任喜踊之至謹遣僧使智璪奉啓以聞謹啓。仁壽四年十一月三日括州臨海縣天台寺僧智越等啓　皇帝敬問括州天台寺沙門智越法師等。〉

〈餘寒道體如冝也僧使智璪至得書具意大業元年正月十三日。柱國内史令莒國公臣未上大都督兼内史侍郎臣虞世基兼内史舍人臣封德〉

〈尋舍人。封德尋宣勑僧使智璪云師能如此逺來在道寒苦。好去還寺。宣朕意向大衆好行道勿損先師風望右僕射蘇宣勑賜天台寺物五百叚。〉

〈至揚州庫叅軍向德元送物到寺。　衆謝啓　天台寺沙門智越等啓。使智璪還奉宣。正月十三日敕㫖并施物五百叚謹即集衆佛前。敬對使人〉

〈如法咒願越等有幸喜逢聖世伏蒙慈敕喜懼已隆。復領厚賚恩賜彌重。竊惟輪王地水已覺難消。况天府妙物寧恭受用庶藉敕慈又承佛力罄〉

〈竭心膂。導師遺訓專修禮誦上荅天澤不任悚荷之至謹附揚州使。奉謝以聞謹啓大業元年三月十七日　輿駕巡江都宫寺衆參啓天台寺沙〉

〈門智越一衆啓仲秋已冷伏惟皇帝陛下起居萬福越等早蒙垂覆曲荷慈恩山衆常得安心奉國行道伏聞輿駕巡撫江都寺衆欣踊不任馳戀〉

〈之誠謹遣僧使智璪奉啓以聞謹啓大業元年八月三十日九月十九日僧使智璪於楚州華林園通起居表通事舍人李大方宣　敕云師能如〉

〈許逺道來在路辛苦至揚州與師相見九月二十六日共諸州僧使引對大牙殿前邳國公蘇威宣敕云和南師等漸冷師等各堪行道。弟子巡〉

〈撫舊住師等故能來相覓師等好去十一月二十日舍人李大方引入殿口敕云師上座坐坐訖黄門侍郎張衡宣敕云師等是先師之寺僧衆〉


〈和合不相諍競是非不璪欲起對　敕云師坐師坐勿起璪對云門人一衆掃灑先師之寺上下和如水乳盡此一生奉國行道不敢有競是非常〉

